
见桥洞下露宿人感吟
席地天为被，凄凄谁似他。
悄言异乡客，何处是侬家。

塘沽感吟
一声惊爆裂三更，几缕蘑云带血生。
满目疮痍哭无泪，何堪天地共悲鸣。

忆吴清源
百年棋圣百年痴，千古雄才旷世奇。
窠臼不拘新布局，心裁别出异思维。
技惊天下十番擂，喋血扶桑六合期。
独领风骚谁与敌，风华绝代一宗师。

悼岳父
一生坎坷傲如松，笑逐沧桑唱大风。
烽火连天闻晓角，旌旗招展奋从戎。
流金岁月青春祭，锦瑟年华热血融。
纵是鬼神亦歌泣，丹心留与后人崇。

巫山一段云·悼消防战士尹艳荣
裂爆惊雷起，营援掣电驰。倾将

生死视如归。碧血满征衣。 犹是
新婚际，谁知诀别时。凄凄魂梦断佳
期。幽恨入闺帏。

三字令·咏华溪春潮
风凛凛，雨潇潇，又 春 潮 。 筝 伴

舞，曼笙箫。乐齐鸣，音迭奏，逐浪高。
经卅载，领风骚，溢情豪。精组

创，细镌雕。唱心声，歌盛世，醉今宵。

如梦令·致友人
思绪任人清瘦，往事如风依旧。

友谊水流长，情似琼香醇厚。安候，安
候，朋友一生相佑。

行香子·入会自贺
三载冬春，千许晨昏。醉幽思，枯

索迷津。寻师问道，治学修身。是几
多痴，几多奋，几多勤。 唐风宋雨，
萦梦牵魂。浸吟坛，漫品家珍。诗词
歌赋，李杜苏辛。感那情豪，那情愫，
那情真。

满江红·瞻汤显祖塑像感怀
沐雨栖风，孑身立，英姿伟岸。欣

览阅，国强民富，跃腾如箭。燕舞莺歌
逢盛世，仙山丽水迎春满。捋长髯，问
日月星辰，何牵念。 怀远昔，疏论
谏。辞入幕，忠奸辨。舞纤锋，砥砺兴
繁文苑。立意开新昌曲艺，兼收博采
思参变。冀来生，再续牡丹亭，还魂
恋。

一斛珠·有寄
相知无果，凭添幽恨谁之错。飘

红不语轻轻落。无解凄怀，唯叹心如
火。 数尽残霞千万朵，春风犹唱东
风破。神伤时冀流星过。天佑离人，
长把情缘锁。

天仙子·学诗有寄
问道书山常有念，咏月吟风谁与

伴。字斟句酌寄幽怀，岁流远，何从
挽，宋雨唐风舒缱绻。 漫步沁园吟
卜算，如梦天仙伤蝶恋。长相思里诉
衷情，五律勉，七言赞，诗海无涯知浩
瀚。

虞美人·离愁
是谁在唱东风错，潸泪轻轻落。含

思 无 解 意 难 收 ，唯 叹 悲 欢 离 合 总 无

由。 天涯望尽知音几，都付东流
水。茫然一笑独清吟，且让缘来缘去任
随心。

相见欢·茫
匆匆几度冬春，似浮云，聚散天

边，来去了无痕。 朝与暮，期和遇，
总离分。风雨人生，何处是归根。

归自谣·幽怨
难愿了。聚散无由天弄巧。教人

何与心扉表。 相期玉树长恨少。
魂牵扰。痴情却被迷情恼。

霜天晓角·断桥
念牵如许，犹忆卿卿语。萦梦一

湖秋水，时光旧，谁留住。 几多风
雪雨，凭君心细数。遥问此情何寄，都
只在，天涯路。

朝中措·随风
倏然春夏又秋冬，岁月总匆匆。

寒暑几番风雨，沉浮一叶萍踪。 谁
教陌路化重逢，应信是由衷。情动生
由心定，尘缘来去随风。

江城子·祭
魂归故里梦还乡。石阶凉，路悠

长。寂寞凭栏，举目问苍茫。多少事
非恩与怨，虽过往，怎相忘 。 悲欢
离合自无常。忆徜徉，任由缰。望断
天 涯 ，谁 与 诉 衷 肠 。 说 尽 心 中 无 限
事，情切切，意徨徨。

一剪梅·特警雄风
金色盾牌百炼钢。沐雪经霜，威

武铿锵。岂容魑魅逞凶狂。跃马横
枪，勇烈堪当。 特警雄风镇四方。
济弱锄强，正气高扬。一腔热血保安
康。铁骨柔肠，天下无双。

采桑子·永商
百工自古多磨难，背井离乡。志

励图强，闯北奔南走四方。 农商并
举行天下，争创辉煌。奉献堪当，义利
同行颂运昌。

钗头凤·吟五水共治
人情漠，谁之错。碧水无端成污

浊。恨无言，泪痕残。怅然唯叹，何与
澄源。难、难、难！ 知哀乐，运帷
幄。声声共治人欣跃。克冥顽，竞争
先。欢颜又见，清澈涓涓。甜、甜、甜！

紫薇
不似牡丹妍，亦无桃李鲜。
芬芳开盛暑，只为碧云天。

山花
丽日晴光里，悄然生绮霞。
漫山寻不见，唯有杜鹃花。

雪
潸然飞泪别瑶台，一夜琼花漫宇开。
寻遍元穹无寄处，清风送入掌中来。

鸿雁
乡愁片片织云笺，人字遥书年复年。
一撇行将读南国，更留一捺念家园。

残荷
荣枯一岁竞无何，已逝芳华泪几多。
饮露犹存傲霜骨，江天独对自含歌。

竹
生来有志向云天，更育清风滋俊贤。
他日劈开心一瓣，担当天下自凭肩。

雨
柔丝沥沥织情浓，倾揽云心下九重。
一袭尘风接天地，飞珠溅玉庆相逢。

十六字令·围棋
棋，道是无情情却痴。缠绵绕，生

死共偎依。
棋，举手相谈无语催。盘中话，黑

白两相知。

卜算子·咏扇
执手送清凉，何似翻飞翅。盛暑

携来汗雨驱，独把长风赐。 酥了案
几茶，醉了纹枰子。最恨西风凋碧时，
无寐橱窗底。

喝火令·雪
万岭皆霜色，千峰尽岁华。云笼

薄雾雾笼纱。晓看空蒙生处，倩影舞
婆裟。 高洁书祥瑞，妖娆生霁霞。
银装一袭璧无暇。独醉仙姿，独醉那
清嘉，独醉琼芳玉树，绮梦笔生花。

义乌上巳节分得“以”韵

蝶恋花·流觞
岚翠烟浮零雨细。入盏新醅，向

远知于以。悠漾芳心谁与寄，吟情传
得馨香意。 清霁新园生丽气。鼓
点箫声，摇曳芬菲里。佳客尊前随水
起，扶腮一饮春风醉。

山乡黎明
月移竹影别篱墙，一梦酣然夜未央。
雾起峰峦接清曙，鸡邀犬吠唤朝阳。

登石城山
禅院梵音袅，枫红叶落秋。
天清云织锦，谷静鸟鸣幽。
远眺宏楼起，俯观高铁流。
霜风徐入鬓，物我两悠悠。

山水（连珠体）
置身山水任消磨，趣满水山情满坡。
心悦水涯山涧鸟，陶然山野水中鹅。
几分眷恋水山曲，别样感怀山水歌。
秀水明山自牵梦，乐山乐水几何多。

鹧鸪天·题夜游运河
画里织犁浪里耕，旧时高速古今

行。微风徐颂开航曲，细雨轻歌商旅
情。思璀璨，梦牵萦，拱宸西子喜相迎。
繁兴犹忆隋炀帝，功过千秋谁与评。

苏幕遮·踏青
望葱茏，凝碧翠。云岭流霞，云岭

流霞媚。独有山光多绚丽。处处留
人 ，处 处 留 人 醉 。 纵 情 浓 ，能 载
几。四季轮回，四季轮回易。撷得芬
芳犹忘返。何奈流连，何奈流连累。

长相思·秋韵
烟雨林，雾雨林，林韵幽清山色

新。数峰一叶心。 思抚琴，梦抚
琴，琴语丹枫天籁音。秋声似水吟。

清平乐·园周吟
翠围碧绕，秀水烟波渺。丝柳扬

纱花弄巧，一派春光如笑。 平湖轻
漾舟船，长城回荡远山。何似温馨画
卷，分明世外桃源。

南乡子·吟园周村
碧水秀山青，细柳依依梳鸟鸣。鸥鹭

婷婷频入画，温馨。柳绿花红逐梦萦。
丽景恰天成，黛瓦红墙芳满庭。更喜

巍峨凭远眺，长城。云岭逶迤驰纵横。

沁园春·普明寺
坐拥平湖，背倚龙窟，兀立莲台。

看巍峨梵刹，气冲玉宇；雄浑宝殿，浩
渺尘埃。黛瓦黄墙，飞檐翘角，立柱擎
天耸壁崖。纳祥瑞，漫氤氲紫气，月地
云阶。 流连逸境蓬莱，更悦性怡神
自净怀。感抄经求法，魂灵如洗；熏修
开悟，佛慧相偕。利乐有情，庄严国
土，众善奉行祈沐斋。闻禅语，醉香茗
曼品，心问如来。

临江仙·四月牡丹
寂 寂 小 园 寻 丽 影 ，乱 红 零 落 琼

池。凄凄谁怨探亲迟。潇潇灵雨滴，
正是惜春时。 香径徘徊听落寞，意
阑强赋新诗。低吟浅咏问相知。风清
人未别，犹在恋残枝。

浣溪沙·惜春
零落飘红绕凤池，潇潇灵雨念如

斯。忍看馥郁已残枝。 自古多愁
生丽句，由来飞梦可成诗。伤春正是
惜春时。

鹊桥仙·大陈
永城南往，历山北去，一夜春风飞

度。盘龙虎踞后吴间，忽赢得，嘉声无
数。 夜阑似水，月华如梦，安步芳馨
小路。悠然喜乐入眉梢，若世外，怡然
朝暮。

水调歌头·大陈
细浪腾霞岭，罗缎织田园。欣欣绿

野秀水，疑是画中天。南往盘龙逸境，
北接后吴古韵，虎踞历山巅。一夜春风
度，乡邑易新颜。 鹭轻舞，蜂翻唱，
蝶翩跹。星移物换，谁握化笔绘鸿篇。
碧拥长亭民宿，锦簇风车菡萏，黛染白
云边。淳雅清幽地，何似梦桃源。

字斟句酌皆牵梦 浅咏低吟自洁身
胡潍伟：中华诗词学会会员，浙江省、金华市诗词与楹联学会会员，网名羽弈。作品散见于

《中华辞赋》《诗国》《香港诗词》《长白山诗词》《清风雅韵》《虎啸龙吟》等刊物及诗词专辑。自题：

“人生坎坷随风雨，何处江川不海流”。

——胡潍伟诗词选登

风光篇

近日，作者（二排右一）应邀参加义乌首届上巳节。 李艺屏摄


